
Bugungi kunda xususiy tadbirkorlikka asoslangan xizmat ko’rsatish sohasiga 

ixtisoslashgan korxonalar mamlakat bo’yicha iqtisodiy faol korxonalarning asosiy 

qismini tashkil etadi. Bunda aynan oilaviy tadbirkorlik subyektlari katta 

muvaffaqiyat bilan ajralib turadi. Shuni ta‘kidlash kerakki, bunday vaziyat 

O‘zbekiston uchun an‘anaviy hisoblanadi va buni hunarmandchilikka borib 

taqaluvchi moddiy xizmatlar yaratuvchi tadbirkorlikning tarixiy shakllarida ham 

kuzatish mumkin. 

Xususiy tadbirkorlikka asoslangan xizmat ko’rsatish sohasining qulayligi va 

afzalligi, uni tashkil etishning osonligi va ixchamligi, ishchi kuchi va mehnat 

resurslarining oiladan yetishib chiqishi, aniq mijozlar talabi uchun xizmat 

ko’rsatilishi, mavjud mahaliy resurslardan keng foydalanilishi hamda xizmatlarni 

sotilishi mahalliy bozorlarda amalga oshirilishida namoyon bo’ladi. 

Aholining turmush sharoitini yaxshilash, moddiy va maishiy farovon-ligini 

oshirish jamiyat rivojining ustuvor yo‘nalishlaridan biridir. Bu esa, o‘z navbatida, 

aholiga xizmat ko‘rsatish sifatini yaxshilash, madaniyatini oshirish, xizmat turlarini 

ko‘paytirish va tashkil etish, qishloq joylarida xizmat ko‘rsatish korxona va 

muassasalarini aholiga qulay qilib joylashtirish, asosiy xizmat turlari bo‘yicha aholi 

ehtiyojining shakllanishi va talab chuqurroq o‘rganilishini, ya‘ni aholiga ijtimoiy-

maishiy xizmat ko‘rsatish masalalarining barcha majmui bo‘yicha yangicha 

yondashuv va uslubiyatlarni taqozo etadi. 

 Aynan Samarqand viloyatida xizmatlar sohasining barqaror rivojlanishini 

ta’minlash maqsadida belgilangan vazifalar va ularning ijrosi xususida quyidagi 

ma’lumotlarga ega bo’ldik. Xususan, Xizmat ko‘rsatish hajmini 149,3 foizga oshirish 

va 27 937,8 mlrd.so‘mga yetkazish bo’yicha:  Samarqand shahar 150,0 % (12 019,3 

mlrd.so‘m), Kattaqo‘rg‘on shahar 150,0 % (650,7 mlrd.so‘m),  Bulung‘ur tumani 149,0 

% (751,3  mlrd.so‘m),  Jomboy tumani 150,0 % (1227,6 mlrd.so‘m),  Ishtixon tumani 

149,0 % (1039,3 mlrd.so‘m),  Kattaqo‘rg‘on tumani 150,0 % (1118,4 mlrd.so‘m),  

Narpay tumani 151,0 % (948,4 mlrd.so‘m),  Nurobod tumani 149,0 % (542,3 

mlrd.so‘m),  Oqdaryo tumani 151,0 % (929,5 mlrd.so‘m),  Payariq tumani 149,0 % 

(990,8 mlrd.so‘m),  Pastdarg‘om tumani 150,0 % (1741,7 mlrd.so‘m),  Paxtachi tumani 

149,0 % (593,4 mlrd.so‘m), Samarqand tumani 150,0 % (1756,2 mlrd.so‘m),  Tayloq 

tumani 150,0 % (1293,1 mlrd.so‘m), Urgut tumani 150,0 % (1790,5 mlrd.so‘m),  

Qo‘shrabot tumani 149,0 % (545,3 mlrd.so‘m).  

Joriy yilning yanvar-iyun oylarida  

10 408,6 mlrd. so‘mlik xizmatlar ko‘rsatilib, o‘sish sur’ati 113,5 foizni tashkil etdi. 

Jumladan,  Samarqand shahar 117,4 % (4 528,1 mlrd.so‘m), Kattaqo‘rg‘on shahar 

110,5 % (234,7 mlrd.so‘m), Bulung‘ur tumani 110,8 % (278,4  mlrd.so‘m), Jomboy 

tumani 110,4 % (420,3 mlrd.so‘m), Ishtixon tumani 110,2 % (366,5 mlrd.so‘m), 

Kattaqo‘rg‘on tumani 110,1 % (406,1 mlrd.so‘m), Narpay tumani 109,9 % (340,5 

mlrd.so‘m), Nurobod tumani 110,0 % (205,3 mlrd.so‘m), Oqdaryo tumani 110,3 % 

(360,0 mlrd.so‘m), Payariq tumani 111,0 % (365,8 mlrd.so‘m), Pastdarg‘om tumani 

110,6 % (631,4 mlrd.so‘m), Paxtachi tumani 109,6 % (226,1 mlrd.so‘m), Samarqand 

tumani 112,2 % (694,4 mlrd.so‘m), Tayloq tumani 110,9 % (445,9 mlrd.so‘m), Urgut 

tumani 111,9 % (701,9 mlrd.so‘m), Qo‘shrabot tumani 109,8 % (203,2 mlrd.so‘m). 

 Xizmat ko‘rsatish sohasida 214 mingta ish o‘rinlarini tashkil etish, 8 343 ta 

yangi xizmat ko‘rsatish ob’ektlarini ishga tushirish, jumladan, Samarqand shahri 

42,8 ming ish o‘rni, 730 ta ob’ekt, Kattaqo‘rg‘on shahri 8,5 ming ish o‘rni, 313 ta 

ob’ekt,Bulung‘ur tumani 10,2 mingta ish o‘rni, 768 ta ob’ekt, Jomboy tumani 11,4 

mingta ish o‘rni, 478 ta ob’ekt, Ishtixon tumani 12,1 mingta ish o‘rni, 369 ta ob’ekt, 

Kattaqo‘rg‘on tumani 11,9 ming ish o‘rn, 399 ta ob’ekt, Narpay tumani 11,1 mingta 

ish o‘rni, 429 ta ob’ekt, Nurobod tumani 6,2 mingta ish o‘rni, 544 ta ob’ekt, Oqdaryo 

tumani 9,2 mingta ish o‘rni, 518 ta ob’ekt, Payariq tumani 13,3 mingta ish o‘rni, 475 

ta ob’ekt, Pastdarg‘om tumani 14,8 ming ish o‘rni, 490 ta ob’ekt, Paxtachi tumani 8,5 

mingta ish o‘rni, 367 ta ob’ekt,Samarqand tumani 16,6 ming ish o‘rni, 290 ta ob’ekt, 

Tayloq tumani 10,6 mingta ish o‘rni, 451 ta ob’ekt, Urgut tumani 22,1 ming ish o‘rni, 

1377 ta ob’ekt, Qo‘shrabot tumani 5,3 mingta ish o‘rni, 530 ta ob’ektlarni tashkil etish 

vazifa etib berilgandi. Joriy yilning yanvar-iyun oylarida xizmat ko‘rsatish sohasida 

125 983 ta ish o‘rinlarini tashkil etish rejalashtirilgan bulib, 11 873 ta yangi xizmat 

ko‘rsatish ob’ektlarini ishga tushirilgan. Jumladan, Samarqand shahri 23,5 ming ish 

o‘rni, 2502 ta ob’ekt, Kattaqo‘rg‘on shahri 4,0 ming ish o‘rni,  

448 ta ob’ekt, Bulung‘ur tumani 3,8 mingta ish o‘rni, 653 ta ob’ekt, Jomboy tumani 

5,9 mingta ish o‘rni, 538 ta ob’ekt, Ishtixon tumani 5,5 mingta ish o‘rni, 730 ta ob’ekt, 

Kattaqo‘rg‘on tumani 6,4 ming ish o‘rn, 572 ta ob’ekt, Narpay tumani 5,7 mingta ish 

o‘rni, 509 ta ob’ekt, -Nurobod tumani 3,7 mingta ish o‘rni, 404 ta ob’ekt, Oqdaryo 

tumani 4,6 mingta ish o‘rni, 654 ta ob’ekt, Payariq tumani 5,4 mingta ish o‘rni, 597 ta 

ob’ekt, Pastdarg‘om tumani 7,6 ming ish o‘rni, 810 ta ob’ekt, Paxtachi tumani 5,3 

mingta ish o‘rni, 447 ta ob’ekt, Samarqand tumani 9,2 ming ish o‘rni, 907 ta ob’ekt, 

Tayloq tumani 6,6 mingta ish o‘rni, 602 ta ob’ekt, Urgut tumani 24,7 ming ish o‘rni, 1 

206 ta ob’ekt, Qo‘shrabot tumani 3,6 mingta ish o‘rni, 294 ta ob’ekt.     

Yuqoridagi ma’lumotlardan ko’ra, Samarqand viloyatida xizmatlar sohasi 

hajmining oshishi va bu sohada ish o’rinlarining ko’payganini ko’rishimiz mumkin. 

Xizmatlar sohasining joriy yilda keskin o‘sishi, avvalo qurilish, transport, moliya-

bank va axborot-kommunikatsiya sohalarida, aholiga tibbiy va kommunal-maishiy 

xizmatlar ko‘rsatishda katta ahamiyatga ega. Achinarlisi, qishloq joylarda ushbu 

sohani yanada kengaytirish uchun foydalanilmayotgan katta imkoniyatlar zaxirasi 

mavjud.  Ko‘rsatilayotgan xizmatlar hajmi va sifati bo‘yicha biz iqtisodiy 

rivojlangan mamlakatlardan hamon jiddiy orqada qolmoqdamiz. Xizmatlar sohasi  

hajmi va sifatiga sezilarli darajada  e’tibor qaratadigan bo’lsak,  bu iqtisodiyotning 

yuksalishiga,  aholi bandligi va daromadlarining ortishiga sezilarli darajada 

ijobiy ta‘sir ko‘rsatadi. 

Ayni damdagi iqtisodiy islohotlarning pirovard vazifalaridan biri esa aholini 

xizmat ko‘rsatish va servis sohasiga jalb qilishni yanada kuchaytirish chora-

tadbirlari bo’lib, respublikada tadbirkorlar va mulkdorlar qatlamini shakllantirishni 

kengaytirish va shuning asnosida aholi bandligini, iqtisodiy va ijtimoiy 

farovonligini o’sishini taminlashga erishishdan iboratdir. 

Tan olish lozimki, aholini ish bilan band etish masalalarini bartaraf etishda 

xizmatlar sohasining ahamiyati beqiyosdir. Xizmat ko’rsatish sohasini 

rivojlantirish aholi bandligi darajasini oshishiga jiddiy tasir qiladi. Bundan 

tashqari, mazkur sohada yangi ish o’rinlarini tashkil etilishi nafaqat budjetni 

iste‘molga ajratadigan harajatlarini yengillashtirishga imkon beradi, bunga 

qo’shimcha ravishda respublika va mahalliy budjetlarni soliqlar hisobidan 

to’ldirish vazafasini ham bajaradi. 

